
	ՄԻՋՈՑԱՌՈՒՄՆԵՐԻ ԻՐԱԿԱՆԱՑՄԱՆ ԱՐԴՅՈՒՆՔՆԵՐԻ ՎԵՐԱԲԵՐՅԱԼ

	Պատասխանատու մարմին
	Ծրագրի կետը
	Միջոցառումների անվանումները
	Միջոցառումների կատարման արդյունքները
	Կարծիք

	ՀՀ էներգետիկայի և բնական պաշարների նախարարութ​​​յուն

	1
	«Հայաստանի Հանրապետու​թյան կառավարության 2006 թվականի օգոստոսի 31-ի N 1399-Ն որոշման մեջ փոփոխու​թյուններ և լրացումներ կատարելու մասին» ՀՀ կառավարության որոշ​ման նախագիծը ՀՀ կա​ռա​վարություն ներկա​յացնելը
	       ՀՀ էներգետիկայի և բնական պաշարների նախարարության 2015 թվականի մայիսի 26-ի թիվ 01/22.2/2680-15 գրությամբ որոշման նախագիծը ներկա​յացվել է ՀՀ կառավարու​թյան քննարկմանը:

 ՀՀ վարչապետի 2015 թվականի հունիսի 3-ի թիվ 02/23.15/9354-15 հանձնարարությամբ նախագիծը վերադարձվել է` ևս մեկ անգամ քննարկելու շահագրգիռ մարմինների հետ:

ՀՀ էներգետիկայի և բնական պաշարների նախարարության 2015 թվականի հունիսի 30-ի թիվ 01/22.2/3387-15 գրությամբ որոշման նախագծի վերանայված տարբերակը ներկա​յացվել է ՀՀ կառավարու​թյուն:


	


	ԳԵՐԱԿԱ ԽՆԴԻՐՆԵՐԻ ԻՐԱԿԱՆԱՑՄԱՆ ԱՐԴՅՈՒՆՔՆԵՐԻ ՎԵՐԱԲԵՐՅԱԼ

	Պատասխանատու 
մարմին
	Ծրագրի կետը
	Գերակա խնդիրը
	Գերակա խնդրի կատարմանն ուղղված քայլերը
	Կարծիք

	5

	Հ էներգետիկայի և բնական պաշարների նախարարություն

	1
	Տարածաշրջանային ինտեգրացում 


	- Իրան-Հայաստան 400 կՎ լարման էլեկտրահաղորդ​ման օդային գծի կառուցման աշխատանքների իրականացում
2014թ. հոկտեմբերին ՀՀ վարչապետի` Իրան կատարած այցի և 2014թ. դեկտեմբերի 15-16-ը Թեհրանում կայացած` հայ-իրանական միջկառավարական հանձնաժողովի 12-րդ նիստի շրջանակներում տեղի ունեցած քննարկումների արդյունքում սկզբունքային պայմանավորվածություն է ձեռք բերվել ծրագրի ֆինանսավորումը վերսկսելու վերաբերյալ: «Մելլաթ» բանկի հետ արդեն ստորագրվել է ակրեդիտիվի բացման պայմանագիր և կատարվել են համապատասխան վճարումները: Ծրագրի ֆինանսավորումը դեռևս չի վերսկսվել: 2015թ. հուլիս ամսին նախատեսվում է ԻԻՀ առաջին փոխնախագահի այցը Հայաստան, որի ընթացքում պետք է քննարկվի նաև ծրագրի ֆինանսավորման վերսկսման հարցը: Ըստ պայմանագրի` ֆինանսավորումը վերսկսելուց հետո աշխատանքները պետք է ավարտվեն 18 ամսվա ընթացքում:
Վերը նշված պատճառով հաշվետու ժամանակահատվածում կառուցման աշխատանքեր չեն իրականացվել:
Համապատասխան մարզպետարանների և համայնքների հետ շարունակվում է հողերի կատեգորիաները փոխելու և դրանց մի մասը սեփականության իրավունքով ձեռք բերելու գործընթացը: Հաշվետու ժամանակահատվածում ձեռք են բերվել 75 պետական և համայնքային հողակտորներ:
- Հայաստան-Վրաստան 400 կՎ լարման էլեկտրա​հաղորդման օդային գծի կառուցման ծրագրի մեկնարկ. խորհրդատուի ընտրության մրցութային գործընթացի կազմակերպում 

Ծրագրի առաջին փուլի իրականացման նպատակով 2014թ. դեկտեմբերի 9-ին KfW բանկի հետ կնքվել են ծրագրի վարկային և ծրագրային համաձայնագրեր` 75 մլն եվրո և 10,2 մլն եվրո գումարի չափով: Այս համաձայնագրերի շրջանակներում 2015թ. մարտի 13-ին ՀՀ ֆինանսների նախարարության և «ԲԷՑ» ՓԲԸ-ի միջև կնքվել են ենթավարկային պայմանագրեր: 2015թ. մարտի 16-ին Եվրոպական ներդրումային բանկի հետ ստորագրվել է ֆինանսական համաձայնագիր` 10 մլն եվրո վարկի ներգրավման վերաբերյալ: 

Նախատեսվում է նաև դրամաշնորհային ներդրում ծրագրում՝ մինչև 10 մլն եվրոյի չափով, որը կհատկացվի Եվրամիության Հանձնաժողովի կողմից Հարևանության Ներդրումային Գործիքի (“NIF”) ներքո:

Բանկի կողմից նշանակված գործակալի կողմից հայտարարված` ծրագրի խորհրդատուի ընտրության միջազգային մրցույթի շրջանակներում իրականացվում է խորհրդատվական ընկերությունների կողմից ստացված առաջարկների գնահատում: 


	

	
	2
	Հայկական ԱԷԿ-ի N 2 էներգաբլոկի շահագործման նախագծային ժամկետի երկարացման աշխատանքների իրականացում 
	- «Հայկական ԱԷԿ» ՓԲԸ-ի և «Ռուսատոմ Սերվիս» ՓԲԸ-ի միջև «Հայկական ԱԷԿ-ի N 2 էներգաբլոկի սարքավորումների և շինությունների զննման և մնացորդային ռեսուրսի գնահատման աշխատանքների իրականացման մասին» պայմանագրի ստորագրման կազմակերպում 
2015 թվականի փետրվարի 5-ին ստորագրվել է «Հայաստանի Հանրապետության կառավարության և Ռուսաստանի Դաշնության կառավարության միջև Հայաստանի Հանրապետության տարածքում ատոմային էլեկտրակայանի շահագործման ժամկետի երկարաձգման աշխատանքների ֆինանսավորման համար Հայաստանի Հանրապետության կառավարությանը պետական արտահանման վարկ տրամադրելու մասին» համաձայնագիրը, որը 2015 թվականի մայիսի 5-ին վավերացվել է ՀՀ Ազգային Ժողովի կողմից և ուժի մեջ է մտել ս/թ մայիսի 12-ին:
Վերոնշյալ Համաձայնագրի ուժի մեջ մտնելուց հետո ս.թ. հունիսի 1-ին  «Հայկական ԱԷԿ» ՓԲԸ-ի և «Ռուսատոմ Սերվիս» ԲԸ միջև ստորագրվել է Հայկական ԱԷԿ-ի երկրորդ էներգաբլոկի շահագործման ժամկետի երկարաձգման Շրջանակային պայմանագիրը, որը պետք է հաստատվի ՀՀ և ՌԴ ֆինանսների նախարարությունների կողմից:

Հայկական ԱԷԿ ՓԲԸ-ի և «Ռուսատոմ Սերվիս» ԲԸ միջև ստորագրված պայմանագրերը ներկայացվելու են ՀՀ էներգետիկայի և բնական պաշարների նախարարության ներդրումային ծրագրերի Կառավարման Խորհրդի քննարկմանը:

Ս.թ. հունիսի 19-ին ՀՀ ֆինանսների նախարարության և «ՀԱԷԿ» ՓԲԸ-ի միջև ստորագրվել է Ծրագրի իրականացման ենթավարկային համաձայնագիրը:

· Հայկական ԱԷԿ-ի N 2 էներգաբլոկի սարքավորումների և շինությունների զննման և մնացորդային ռեսուրսի գնահատման աշխատանքների իրականացում
Մեկնարկել են Հայկական ԱԷԿ-ի շահագործման ժամկետի երկարաձգման հիմնավորման տվյալների հավաքագրման աշխատանքները:


	

	
	3
	Վերականգնվող էներգետիկայի ընդլայնման ծրագրի շրջանակում երկրաջերմային ծրագրի նախապատրաստական աշխատանքների իրականացում  
	- Քարքարի երկրաջերմային տեղանքում առաջնային էներգակրի պարամետրերի որոշման համար հորատանցքերի հորատման նախապատրաստական աշխատանքների կատարման համակարգում՝ ըստ ընդունված ժամանակացույցի
«Բնապահպանական և սոցիալական ազդեցությունների գնահատումներ» և «Վերաբնակեցման քաղաքականության շրջանակ» հաշվետվությունների հանրային քննարկումները ավարտվել են և հրապարակվել են համապատասխանաբար` 2015 թվականի հունվարի 1-ին և 2015 թվականի մարտի 10-ին :

Միջազգային փորձագետների հետ ստորագրվել են պայմանագրեր գնումների և երկրաջերմային հորատման աշխատանքների համար, համապատասխանաբար` 2014 թվականի դեկտեմբերի 9-ին և 2015 թվականի հունվարի 10-ին: 

2015 թվականի մայիսի 20-ին Համաշխարհային Բանկի ուսումնասիրմանն է ներկայացվել Ծրագրի Գործառնական ձեռնարկը: 

30.05.2015թ. հրապարակվել են մերձատար ճանապարհի և հորատման հարթակի շինարարության համար մրցույթի փաստաթղթերը: 

Սույն թվականի հունիսի 16-ին Համաշխարհային բանկի հետ ստորագրվել է 8.55 միլիոն ԱՄՆ դոլար դրամաշնորհի համաձայնագիր, որը ներկայումս գտնվում է ներպետական վավերացման փուլում:   

- Քարքարի երկրաջերմային ծրագրի մշակման և կազմման ժամանակահատվածում հսկողություն
 Հսկողություն է իրականացվում Քարքարի երկրաջերմային ծրագրի մշակմանն ու կազմմանն ուղղված առաջնային էներգակրի պարամետրերի որոշման համար հորատանցքերի հորատման նախապատրաստական աշխատանքներն ըստ ընդունված ժամանակացույցի իրականացնելու նպատակով:


	

	
	4
	ARM WGS-84 գեոդեզիական կոորդինատային համակարգի 100 տոկոս ներդնում 
	· Ընդերքօգտագործման իրավունքով  տրամադրված ընդերքի տեղամասերի կոորդինատային համակարգի համապատասխանեցում WGS-84 համաշխարհային գեոդեզիական կոորդինատային համակարգին
 ARM WGS-84 գեոդեզիական կոորդինատային համակարգին համապատասխանեցվել են 71 երկրաբանական   ուսումնասիրության իրավունքներ և 256 օգտակար հանածոյի արդյունահանման իրավունքներ: 

- Ընդերքօգտագործման իրավունքների տրամադրում ARM WGS-84 գեոդեզիական կոորդինատային համակարգով
Հաշվետու ժամանակահատվածում ARM WGS-84 գեոդեզիական կոորդինատային համակարգով տրամադրվել են 12 երկրաբանական   ուսումնասիրության իրավունքներ և 24 օգտակար հանածոյի  արդյունահանման իրավունքներ:


	


